
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 

ᖃᓄᐃᙱᑦᑎᐊᕋᓱᖕᓂᖅ ᐊᑦᑕᕐᓇᕐᑕᐃᓕᒪᓂᕐᓗ 

ᕕᕗᐊᕆ 25, 2020 ᒪᒃᐱᖅᑐᒐᖅ 1, 3−ᖑᑎᓪᓗᒋᑦ 

 

 

 

1011: ᓯᓚᑲᒻᒪᒃ 
 

ᐱᔾᔪᑎᖓ 
 

1. ᒪᓕᒋᐊᓖᑦ ᑕᕝᕙᓂ ᐊᕕᒃᓯᒪᓂᕐᒥ ᐋᖅᑭᒃᓯᒪᔪᑦ ᐱᖁᓪᓗᒋᑦ ᑲᔪᓯᑦᑎᐊᖏᓐᓇᕈᑎᑦ ᒐᕙᒪᒃᑯᓐᓄᑦ 
ᐱᔨᑦᑎᕋᐅᑎᑦ ᐊᑐᖅᑎᓪᓗᒋᑦ ᓯᓚᑲᒻᒪᖕᒧᑦ ᐃᓄᐃᑦ ᐊᑦᑕᕐᓇᖅᑐᒦᑎᙱᓪᓗᒋᑦ. 

 
ᑐᒃᓯᕋᐅᑕᖅ 

 
2. ᑖᓐᓇ ᐊᑐᐃᓐᓇᐅᑎᑕᐅᕗᖅ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓕᒫᖏᓐᓄᑦ.  

 
ᐊᑐᖅᑕᐅᔭᕆᐊᓖᑦ 

 
3. ᐃᓄᐃᑦ ᐃᓂᖃᖅᑐᑦ ᐅᑭᐅᖅᑕᖅᑐᖅ ᖃᓄᐃᓕᖓᓐᓇᖏᓐᓂ ᓂᕆᐅᒍᓐᓇᖅᑐᑦ 

ᐃᖅᑲᓇᐃᔭᕐᓗᑎᒃ, ᐊᒻᒪᓗᑦᑕᐅᖅ ᐅᐸᒍᑎᓂᕐᓂ ᐃᖅᑲᓇᐃᔮᒧᑦ ᐊᖏᕐᕋᒧᓪᓗ, ᓯᓚᑲᒻᒪᒃᑯᑦ. 
 

4. ᓄᓇᕗᒻᒥ ᒐᕙᒪᒃᑯᑦ ᐱᔨᑦᑎᕋᕐᕕᓕᑦ ᐃᓄᖕᓄᑦ ᐃᖅᑲᓇᐃᔭᖅᑎᖁᑎᖏᓐᓄᓪᓗ 
ᐋᖅᑭᒃᓯᒪᑎᑦᑎᓗᑎᒃ ᐱᒡᑦᑎᕋᐅᑎᐅᔭᕆᐊᓕᖕᓂᑦ ᓴᐳᒻᒥᓗᒋᑦ ᐋᓐᓂᐊᖃᖅᑕᐃᓕᒪᔾᔪᑎᑦ 
ᐊᑦᑕᕐᓇᖅᑕᐃᓕᒪᔾᔪᑎᓪᓗ ᐃᓄᖕᓄᑦ, ᐱᑎᑦᑎᑕᐃᓕᒪᓂᖅ ᓱᕋᒃᑎᑦᑎᓂᖅ ᐱᕈᖅᓯᐊᓂᒃ 
ᐱᖁᑎᓂᒃᓗ ᐱᓕᕆᐊᖃᕐᓗᑎᒃᓗ ᐃᖅᑲᖅᑐᐃᔨᑦ ᐊᑐᖃᑦᑕᖅᑕᖏᓐᓂ. 

 
5. ᐃᖅᑲᓇᐃᔭᖅᑎᑦ ᐱᓕᕆᐊᒃᓴᓕᑦ ᖃᐅᔨᑎᑦᑎᕙᒃᓗᑎᒃ ᐃᖅᑲᓇᐃᔭᕐᕕᖏᓐᓂ 

ᐃᓂᒋᓂᐊᖅᑕᓕᒫᖏᓐᓂ ᐃᖅᑲᓇᐃᔭᕐᓇᑦ ᐅᓪᓗᖏᓐᓂ ᑭᓯᐊᓂ ᓄᓇᕗᒻᒥ ᒐᕙᒪᒃᑯᑦ ᑎᑎᕋᕐᕕᖏᑦ 
ᒪᑐᔭᐅᒃᐸᑕ ᐅᕝᕙᓘᓐᓃᑦ ᐃᖅᑲᓇᐃᔭᖅᑎ ᐱᔾᔪᑎᖃᖅᐸᑕ ᐊᖅᑯᑎᑦᑎᐊᕙᐅᒋᓐᓃᑦ, 
ᐱᑕᖃᙱᓐᓂᖓ ᐃᓄᖕᓄᑦ ᐃᖏᕐᕋᔾᔪᑎᑦ ᖃᓄᑐᐃᓐᓇᕐᓘᓐᓃᑦ ᐱᔾᔪᑎᖃᑦᑎᐊᖅᑐᓂ 
ᐱᔾᔪᑎᖃᖅᐸᑕ ᓯᓚᑲᒻᒪᖕᒧᑦ. 

 
6. ᐋᖅᑭᒍᑎ ᓄᖅᑲᑎᓚᐅᑲᒍᑎᑦᑎᓂᕐᓂ ᐱᔨᑦᑎᕋᐅᑎᓂᒃ ᒪᑐᓯᓂᕐᓘᓐᓃᑦ ᐃᓚᖏᓐᓂ ᐅᕝᕙᓘᓐᓃᑦ 

ᑕᒪᒃᑭᕐᓗᒋᑦ ᓄᓇᕗᒻᒥ ᒐᕙᒪᒃᑯᑦ ᓄᓇᓕᖕᒥ ᑎᑎᕋᕐᕕᖏᑦ ᐊᖏᖅᑕᐅᔭᕆᐊᓕᒃ ᐃᓄᖕᓄᑦ 
ᐱᔪᓐᓇᖅᑎᑦᑎᔾᔪᑎᓕᖕᓄᑦ ᑕᐃᒪᐃᖁᓗᒍ. ᐋᖅᑭᒃᑕᖅ ᑐᓴᐅᒪᑎᑦᑎᔾᔪᑕᐅᔭᕆᐊᓕᒃ ᓄᓇᓕᖕᒥ 
ᐅᖃᓪᓚᒃᕕᒃᑯᑦ ᐊᒻᒪ, ᓇᓂᑐᐃᓐᓇᖅ ᐊᔪᕐᓇᙱᑉᐸᑦ, ᓴᖅᑭᑎᑕᐅᓗᓂ ᓄᓇᕗᒻᒥ ᒐᕙᒪᒃᑯᑦ 
ᖃᕆᑕᐅᔭᖓᑕ ᐃᑭᐊᖅᑭᕕᖓᒍᑦ ᐃᓄᖕᓄᓪᓗ ᑐᓴᖅᑎᑦᑎᔾᔪᑎᖓᒍᑦ. 

 
7. ᐱᔭᕆᐊᖃᒻᒪᕆᒃᑐᑦ ᐱᔨᑦᑎᕋᐅᑎᓄᑦ ᐃᖅᑲᓇᐃᔭᖅᑎᑦ ᐃᖅᑲᓇᐃᔭᐃᓐᓇᕐᓗᑎᒃ 

ᐃᖅᑲᓇᐃᔭᕆᐊᕐᓗᑎᒃᓘᓐᓃᑦ ᒪᓕᒃᓗᒍ ᐃᖅᑲᓇᐃᔭᕐᕕᑦ ᐊᕕᒃᑐᖅᓯᒪᓂᖏᑕ 
ᑐᐊᕕᕐᓇᖅᑐᓄᑦ ᐱᔨᑦᑎᖅᑎᑦ ᐸᕐᓇᐅᑎᖓᓂᒃ. 

 
8. ᓄᓇᕗᑦ ᒐᕙᒪᖓ ᑐᓴᖅᑎᑦᑎᓚᐅᖏᑎᓗᒋᑦ ᐊᓪᓚᕖᑦ ᒪᑐᓯᒪᓂᕋᖅᑕᐅᓗᑎᒃ, 



ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 
ᑎᑎᕋᖅᓯᒪᓂᖓ 1000: ᐃᖅᑲᓇᐃᔭᕐᕕᒋᔭᒥᑦ  

ᖃᓄᐃᙱᑦᑎᐊᕋᓱᖕᓂᖅ ᐊᑦᑕᕐᓇᕐᑕᐃᓕᒪᓂᕐᓗ 

ᕕᕗᐊᕆ 25, 2020 ᒪᒃᐱᖅᑐᒐᖅ 2, 3−ᖑᑎᓪᓗᒋᑦ 

 

 

ᐃᖅᑲᓇᐃᔭᖅᑎᓕᒫᑦ ᐃᖅᑲᓇᐃᔭᕐᕕᒻᒦᖏᓐᓇᕆᐊᓖᑦ. 
 

9. ᓯᓚ ᒪᓕᒃᓗᒍ, ᒥᓂᔅᑕᐃ ᑐᒡᓕᐊᑕ ᐊᖓᔪᖅᑳᖓ ᐋᖅᑭᒃᓯᔪᓐᓇᖅᑐᖅ ᒪᑐᔭᐃᓐᓇᕆᓗᒋᑦ 
ᐅᕝᕙᓘᓐᓃᑦ ᐃᓚᖏᓐᓇᖏᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᑕ ᐊᐅᓚᓂᖏᓐᓂ ᖃᐅᔨᑎᑦᑎᓂᒃᑯᓪᓗ 
ᑐᓴᐅᒪᔪᓕᕆᔾᔪᑎᒃᑯᑦ ᐋᖅᑭᒃᑕᒥ ᐊᒃᑐᖅᑕᐅᔪᓄᑦ ᐃᖅᑲᓇᐃᔭᖅᑎᓄᑦ. 

 

10. ᒪᓕᒐᔭᖅᑐᖅ ᓇᓃᓐᓂᕐᒥ ᓄᓇᕗᒻᒥ ᒐᕙᒪᖓᑦ ᓄᓇᓕᖏᑕ ᑎᑎᕋᕐᕕᖏᓐᓂ ᐃᖅᑲᓇᐃᔭᖅᑎᐅᑉ 
ᐃᓂᒋᔭᖓᓂ ᓄᓇᓕᖓᓂ, ᒥᓂᔅᑕᐃ ᑐᒡᓕᐊᑕ ᐊᖓᔪᖅᑳᖓ ᑎᓕᓯᔪᓐᓇᖅᑐᖅ ᐊᒃᑐᖅᑕᐅᔪᓄᑦ 
ᐃᖅᑲᓇᐃᔭᖅᑎᓄᑦ ᖃᐅᔨᑎᑦᑎᓂᒃᑯᑦ ᓱᖁᑎᒃᓴᖁᔨᙱᓐᓂᕐᒥ ᓄᓇᓕᓕᒫᓄᑦ ᑎᑎᕋᕐᕕᑦ 
ᒪᑐᓂᖏᓐᓂ ᑐᓴᖅᑎᑦᑎᔾᔪᑎᓂᒃ ᐅᖃᕐᓗᑎᒃᓗ, ᐃᖅᑲᓇᐃᔭᐃᓐᓇᕐᓗᑎᒃᓘᓐᓃᑦ. 

 
11. ᐱᓪᓗᒋᑦ ᐱᔭᕆᐊᖃᓪᓚᕆᒃᑐᑦ ᐱᔨᑦᑎᕋᐅᑎᑦ, ᒥᓂᔅᑕᐃ ᑐᒡᓕᐊᑕ ᐊᖓᔪᖅᑳᖓ 

ᐊᔾᔨᒌᖏᑎᑦᑐᓐᓇᖅᑕᖏᑦ ᐃᖅᑲᓇᐃᔭᖅᑎᐅᑉ ᐊᓯᔾᔨᖅᑕᕐᓇᖅᑐᑦ ᐃᑲᕐᕋᖏᑦ ᐱᔭᕆᐊᖃᖅᐸᓪᓗ, 
ᐱᔪᓐᓇᖅᑎᓪᓗᒋᑦ ᐃᖅᑲᓇᐃᔭᖅᑎᑦ ᓯᓂᒃᑕᕈᓐᓇᕐᓂᕐᒥᒃ ᐱᓕᕆᕕᖕᒥ ᐱᖁᓪᓗᒋᑦ ᒪᓕᒋᐊᓕᖕᓂᑦ 
ᐱᔭᕆᐊᖃᓪᓚᕆᒃᑐᓄᑦ ᐱᔨᑦᑎᕋᐅᑎᓂᑦ. ᑕᐃᒪᓐᓈᓗᒃ ᐋᖅᑭᒃᑕᐅᔪᓄᑦ ᐋᖅᑭᒍᑎᓗᓂ 
ᐃᓚᒋᓪᓗᓂᐅᒃ ᐃᖅᑲᓇᐃᔭᕐᕕᐅᑉ ᑐᐊᕕᕐᓇᖅᑐᓄᑦ ᐱᔨᑦᑎᕋᐅᑎᖏᓐᓄᑦ ᐸᕐᓇᐅᑎᖓᓂ 
ᑐᓴᐅᒪᑎᑕᐅᔾᔪᑕᐅᓵᓕᓗᓂ ᐊᒃᑐᖅᑕᐅᔪᓄᑦ ᐃᖅᑲᓇᐃᔭᖅᑎᓄᑦ. ᖃᓄᑐᐃᓐᓇᖅ 
ᐊᓯᔾᔨᕈᑎᔪᓄᑦ ᐃᖅᑲᓇᐃᔭᖅᑎᐅᑉ ᐊᑐᒐᔪᒃᑕᖓᑎᒍᑦ ᐃᑲᕐᕋᒃᑯᑦ ᐱᔾᔪᑎᖃᕋᔭᖅᑐᖅ 
ᐱᔪᓐᓇᖅᑎᑕᐅᔪᒧᑦ ᐃᑲᕋᓕᐊᑦ ᐅᖓᑖᓂ ᐃᖅᑲᓇᐃᔭᕐᓂᕐᒧᑦ, 
ᐃᖅᑲᓇᐃᔭᕆᐊᕈᓐᓇᙱᑦᑐᖃᖅᑎᓪᓗᒍ ᐃᖅᑲᓇᐃᔭᕐᓂᕐᒧᑦ ᐊᑭᓕᖅᓱᖅᑕᐅᔾᔪᑎᑦ ᐊᓯᖏᓪᓗ 
ᐊᔾᔨᕐᓚᖏᑦ ᐊᑭᓕᖅᑕᐅᔾᔪᑎᓄᑦ ᒪᓕᒋᐊᓕᖕᓂᑦ. 

 
12. ᑐᓴᖅᑎᑕᐅᔾᔪᑎᐅᓪᓚᑦᑖᖅᑐᖅ ᐃᖅᑲᓇᐃᔭᕐᕕᖕᓄᑦ ᓄᓇᓕᓕᒫᒧᓪᓘᓐᓃᑦ ᑎᑎᕋᕐᕖᑦ ᒪᑐᓂᖏᓐᓄᑦ 

ᐱᔪᓐᓇᖅᑎᑦᑎᙱᑦᑐᖅ ᐃᖅᑲᓇᐃᔭᖅᑎᑦᑎᔨ ᐱᑎᑦᑎᓯᒪᒃᐸᑦ ᐃᖅᑲᓇᐃᔭᖅᑎᓂᒃ ᑐᐊᕕᕐᓇᖅᑐᓄᑦ 
ᓄᓇᓯᐅᑎᓂᒃ ᐃᖅᑲᓇᐃᔭᕆᐊᕈᑎᒃᓴᖏᓐᓂ ᐅᑎᕈᑎᖏᓐᓂᒃᓗ. 

 
13. ᓄᓇᕗᑦ ᒐᕙᒪᑯᖏᑕ ᐱᓕᕆᕝᕕᖏᑦ ᒪᑐᑎᓪᓗᒋᑦ ᐅᕝᕙᓗᓃᑦ ᓄᓇᓕᐅᔪᓂᑦ ᐊᓪᓚᕕᓕᒫᑦ 

ᒪᑐᑎᓪᓗᒋᑦ ᓯᓚᓐᓂᕐᓗᒃᑎᓪᓗᒍ, ᐃᖅᑲᓇᐃᔭᖅᑎᓕᒫᑦ ᐊᖏᕐᕋᐸᑕ ᐊᖏᖅᑕᐅᓯᒪᓗᑎᒃ 
ᐊᑭᓕᖅᓱᖅᑕᐅᒐᔭᖅᑐᑦ. 

 
14. ᐃᖅᑲᓇᐃᔭᖅᑎ ᐃᖅᑲᓇᐃᔭᕆᐊᕈᓐᓇᙱᑉᐸᑦ ᐱᔾᔪᑎᒋᓗᒍ ᐊᑐᒐᒃᓴᐅᙱᑦᑐᖅ ᐊᖅᑯᑎ 

ᖃᓄᐃᓕᖓᓂᖓ, ᐱᑕᖃᙱᓐᓂᖓ ᐃᓄᖕᓄᑦ ᐃᖏᕐᕋᔾᔪᑎᒃᑰᕈᑎ, ᐅᕝᕙᓘᓐᓃᑦ ᖃᓄᑐᐃᓐᓇᖅ 
ᐊᓯᐊᒍᑦ ᖃᓄᐃᒋᔭᐅᙱᑦᑐᒥᒃ ᐱᔾᔪᑎᖃᕐᓗᓂ, ᐃᖅᑲᓇᐃᔭᖅᑎ ᐃᓱᒪᒋᔭᐅᓇᔭᖅᑐᖅ 
ᐊᔾᔨᐅᙱᑦᑐᒃᑯᑦ ᓄᖅᑲᖓᓂᕐᒥ ᐊᑕᐅᓯᕈᖅᑎᓪᓗᒍ ᓄᖅᑲᖓᔾᔪᑎᒋᔪᓐᓇᖅᑕᖓ 
ᐊᔾᔨᐅᙱᑦᑐᒃᑯᑦ ᓄᖅᑲᖓᓂᕐᒥ ᐱᑕᖃᖅᐸᑦ. 

 
15. ᒥᓂᔅᑕᐅᑉ ᑐᒡᓕᐊ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑲᒪᒋᔭᖃᖅᑐᖅ ᑕᒪᒃᑮᓂᑦ ᐱᓇᔫᑎᓂᒃ 

ᑎᑎᕋᕐᕕᖕᒥᐅᑕᓕᕆᔾᔪᑎᓂᒃᓗ ᒪᓕᒋᐊᖃᖅᑕᖏᓐᓂ ᑕᕝᕙᓂ ᐊᕕᒃᓯᒪᓂᕐᒥ, ᐃᓚᐅᓪᓗᑎᒃ: 
 



ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 
ᑎᑎᕋᖅᓯᒪᓂᖓ 1000: ᐃᖅᑲᓇᐃᔭᕐᕕᒋᔭᒥᑦ  

ᖃᓄᐃᙱᑦᑎᐊᕋᓱᖕᓂᖅ ᐊᑦᑕᕐᓇᕐᑕᐃᓕᒪᓂᕐᓗ 

ᕕᕗᐊᕆ 25, 2020 ᒪᒃᐱᖅᑐᒐᖅ 3, 3−ᖑᑎᓪᓗᒋᑦ 

 

 

• ᐋᖅᑭᒃᓯᓇᓱᖕᓂᖅ ᒪᑐᔭᐃᓐᓇᕆᓂᐊᕐᒪᖔᑦ ᐃᓚᐃᓐᓇᖏᓪᓘᓐᓃᑦ ᓄᓇᕗᒻᒥ ᒐᕙᒪᒃᑯᑦ 
ᐱᔨᑦᑎᕈᑎᖏᑦ ᓄᓇᓕᖕᒥ, ᐱᓕᕆᖃᑎᒋᓗᒋᑦ ᑎᒃᑯᐊᖅᑕᐅᓯᒪᔪᑦ ᓄᓇᓕᖕᒦᑦᑐᑦ 
ᐱᔪᓐᓇᖅᑎᑕᐅᔪᑦ; 

• ᑐᓴᐅᒪᔾᔪᑎᒋᓗᒍ ᑖᓐᓇ ᐋᖅᑭᒃᑕᖅ ᒐᕙᒪᓕᕆᔨᒃᑯᓐᓄᑦ ᐱᖁᓪᓗᒍ ᓯᓚ ᐱᓪᓗᒍ 
ᑐᓴᖅᑎᑦᑎᔾᔪᑎ ᓴᖅᑭᑕᐅᓗᓂ ᓄᓇᕗᒻᒥ ᒐᕙᒪᖓᑕ ᖃᕆᑕᐅᔭᒃᑯᑦ ᐃᑭᐊᖅᑭᕕᖓᒍᑦ 
ᑐᓴᒐᒃᓴᓕᕆᕝᕕᖓᓄᓪᓗ; ᐊᒻᒪᓗ 

• ᑐᓴᐅᒪᔾᔪᑎᒋᓗᒍ ᐊᓯᓕᒫᖏᓐᓄᑦ ᐊᒃᑐᖅᑕᐅᔪᓄᑦ ᓄᓇᕗᒻᒥ ᒐᕙᒪᒃᑯᑦ 
ᐃᖅᑲᓇᐃᔭᕐᕕᖏᓐᓄᑦ ᓄᓇᓕᖕᒥᓗ ᓈᓚᐅᑎᖃᕐᕕᖕᒧᑦ. 

 
16. ᒥᓂᔅᑕᐃᑦ ᑐᒡᓕᐊᑕ ᐊᖓᔪᖅᑳᖏᑦ ᑲᒪᒋᔭᖃᖅᐳᑦ ᐅᑯᓂᖓ: 

 
• ᐱᕙᓪᓕᐊᑎᑦᑎᓂᖅ ᐃᖅᑲᓇᐃᔭᕐᕖᑦ ᐊᕕᒃᑐᖅᓯᒪᓂᖏᑎᒍᑦ 

ᐱᔨᑦᑎᕋᐅᑎᔭᐅᕆᐊᖃᓪᓚᕆᒃᑐᓂᒃ ᐸᕐᓇᐅᑎᓂᑦ ᑲᒪᒋᓗᒋᑦ ᓯᓚᑲᒻᒪᖕᓄᑦ; 
 

• ᖃᐅᔨᓴᕐᓂᖅ ᐊᒃᑐᐃᓂᕆᔭᖓᓂ ᑐᓴᖅᑎᑕᐅᔾᔪᑎᐅᑉ ᓄᓇᓕᓕᒫᒥ ᒪᑐᔭᐅᓂᕐᓄᑦ 
ᐃᖅᑲᓇᐃᔭᕐᕖᑦ ᐊᐅᓚᓂᖏᓐᓂ ᖃᐅᔨᓇᓱᖕᓂᕐᓗ ᒪᑐᓂᐊᕐᒪᖔᑦ ᐃᓚᐃᓐᓇᖓ 
ᐃᖅᑲᓇᐃᔭᕐᕕᓕᒫᓪᓘᓐᓃᑦ ᐊᐅᓚᓂᖏᑦ; 

• ᑐᓴᖅᑎᔾᔪᑎᒋᓗᒋᑦ ᐋᖅᑭᒃᑕᐅᔪᑦ ᐊᒃᑐᖅᑕᐅᔪᓄᑦ ᐃᖅᑲᓇᐃᔭᖅᑎᓄᑦ; 
• ᐱᑎᑦᑎᓂᖅ ᐱᔭᕆᐊᖃᓪᓚᕆᒃᑐᓄᑦ ᐱᔨᑦᑎᕋᐅᑎᓄᑦ ᐃᖅᑲᓇᐃᔭᖅᑏᑦ 

ᑐᐊᕕᕐᓇᖅᑐᓄᑦ ᐃᖏᕐᕋᔾᔪᑎᓂᒃ ᓯᓂᒃᑕᕐᓗᑎᒃᓘᓐᓃᑦ ᐱᓕᕆᕕᖕᓂ 
ᐱᔭᕆᐊᖃᑐᐃᓐᓇᕆᐊᖃᖅᑐᒃᑯᑦ; ᐊᒻᒪᓗ 

• ᖃᐅᔨᑎᓪᓗᒍ ᒥᓂᔅᑕᐅᑉ ᑐᒡᓕᐊ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐃᖅᑲᓇᐃᔭᕐᕕᐅᑉ 
ᑭᐅᔾᔪᑎᖓᓂᒃ ᓯᓚᑲᒻᒪᖕᒧᑦ. 

 
17. ᐃᖃᓗᖕᓂᑐᐊᖅ, ᑐᑭᒧᐊᒃᑎᑦᑎᔨ ᓄᓇᕗᒻᒥ ᑐᐊᕕᕐᓇᖅᑐᓄᑦ ᐱᔨᑦᑎᕋᐅᑎᓄᑦ, 

ᑎᓕᓯᒪᔭᖏᓐᓄᓪᓘᓐᓃᑦ, ᑲᒪᒋᔭᖃᖅᑐᑦ ᑐᑦᑕᕐᕕᐅᓗᑎᒃ ᑖᒃᑯᓄᖓᑦᑎᐊᖅ ᓄᓇᓕᖕᓄᑦ 
ᐱᔪᓐᓇᖅᑎᑦᑎᔨᓄᑦ ᐅᖃᐅᔾᔨᒋᐊᕐᓗᑎᒃᓗ ᒥᓂᔅᑕᐅᑉ ᑐᒡᓕᐊ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 

 
18. ᐊᑖᓃᑦᑐᑦ ᓱᓕᔪᑦ ᐃᑲᔪᕐᓂᐊᖅᑐᑦ ᓇᓗᓇᐃᖅᓯᓗᓂ ᒪᑐᔭᐅᓂᕐᓄᑦ ᐋᖅᑭᒃᑕᓂ: 

 
i. ᓂᑦᑕᓂᖓ 200 ᒦᑕᐃᑦ ᑐᖔᓂᑉᐸᑦ; 
ii. ᐊᓄᕌᖏᓐᓇᖅᐸᑦ ᐃᑯᓪᓚᐅᒥᖃᑦᑕᖏᓪᓗᓂ ᐊᓄᕆᐅᑉ ᓴᙱᓂᖓ 60 ᑭᓚᒦᑕ 

ᐅᖓᑖᓄᖓᖃᑦᑕᖅᐸᑦ ᐃᑲᕐᕋᒧᑦ,  
iii. ᐊᓄᕆ ᐃᓚᓕᐅᑎᓗᒍ ᓂᒡᓚᓱᓐᓂᖓ -50−ᒦᑉᐸᑦ ᐅᖓᑖᓄᓪᓗᓃᑦ, 
iv. ᐊᑐᕆᐊᖅ ᓴᓕᒍᖅᑕᐅᖏᑉᐸᑦ ᐊᒻᒪᓗ ᓄᓇᓖᑦ ᒐᕙᒪᖏᑦ ᐃᓱᒪᓕᐅᕆᒃᐸᑕ 

ᐊᖅᑯᓯᕆᔩᑦ ᓴᓕᒍᑎᖏᑦ ᐳᐊᕆᔨᖏᑦ ᐱᓕᕆᖁᔭᐅᔪᓐᓃᖅᐸᑕ; ᐊᒻᒪᓗ/ᐅᕝᕙᓗᓃᑦ 
v. ᑖᒃᓰ ᓄᓇᓯᐅᑎᑦ ᓄᖃᖓᓕᖅᐸᑕ ᐅᕝᕙᓗᓃᑦ ᐊᓯᖏᑦ ᑭᒃᑯᑐᐃᓐᓇᕐᓄᑦ 

ᐃᖏᕋᔪᑎᑦᓄᓇᓕᓐᓂᑦᓄᖅᑲᖅᑎᑕᐅᒃᐸᑕ. 
 



ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 
ᑎᑎᕋᖅᓯᒪᓂᖓ 1000: ᐃᖅᑲᓇᐃᔭᕐᕕᒋᔭᒥᑦ  

ᖃᓄᐃᙱᑦᑎᐊᕋᓱᖕᓂᖅ ᐊᑦᑕᕐᓇᕐᑕᐃᓕᒪᓂᕐᓗ 

ᕕᕗᐊᕆ 25, 2020 ᒪᒃᐱᖅᑐᒐᖅ 4, 3−ᖑᑎᓪᓗᒋᑦ 

 

 

19. ᑕᐃᒪᐃᒃᑲᓗᐊᖅᑎᓪᓗᒍ ᐊᕕᒃᓯᒪᓂᖅ 18, ᓄᓇᓕᖕᒥ ᑎᒥᐅᔪᖅ ᓇᓗᓇᐃᖅᓯᒃᐸᑦ ᐊᖅᑯᑎᑦ 
ᒪᑐᓂᖏᓐᓂ, ᒥᓂᔅᑕᐅᑉ ᑐᒡᓕᐊ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑲᔪᓯᑎᑦᑎᑲᐅᑎᒋᓗᓂ 
ᓄᓇᓕᓕᒫᒥ ᒪᑐᔪᒥᒃ. ᒪᑐᒪᓂᖅ ᐊᑐᐃᓐᓇᕐᓗᓂ ᑭᓯᐊᓂ ᖃᖓᑭᐊᖅ ᓄᓇᓕᖕᒥ ᑎᒥᐅᔪᖅ 
ᓇᓗᓇᐃᖅᓯᒃᐸᑦ ᐊᖅᑯᑎᑦ ᒪᑐᐃᕐᓂᖏᓐᓂ. 

 
20. ᐃᖅᑲᓇᐃᔭᖅᑎ ᐅᓗᕆᐊᓱᒃᐸᑦ ᐊᖒᑉ/ᐊᕐᓇᐅᑉ ᐊᑦᑕᕐᓇᖅᑐᒦᓐᓇᔭᕐᓂᖓᓂᒃ ᐱᔭᕆᐊᖃᕈᓂ 

ᐊᖅᑭᑎᒋᓂᐊᖅᑕᖓ ᐃᖅᑲᓇᐃᔭᕐᕕᖓᓄᑦ ᓯᓚᑲᒻᒪᖕᒥ, ᐊᖑᑦ/ᐊᕐᓇᖅ ᐊᖏᕐᕋᖅᓯᒪᔪᓐᓇᖅᑐᖅ 
ᐱᑎᓪᓗᒍᓗ ᐃᖅᑲᓇᐃᔭᙱᓐᓂᖅ ᓄᖅᑲᖓᓐᓇᖅ ᐅᓪᓘᓗᓂ. 

 
ᖃᐅᔨᒋᐊᕐᕕᒃᓴᑦ 

 
21. ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᒃᑲᓐᓂᕈᒪᒍᕕᓪᓘᓐᓃᑦ, ᐅᓇ ᖃᐅᔨᒋᐊᕐᕕᒋᓗᒍ: 

ᑐᑭᒧᐊᒃᑎᑦᑎᔨ, ᐃᖅᑲᓇᐃᔭᖅᑐᓕᕆᔨᓄᑦ ᐃᖅᑲᓇᐃᔮᓂᒡᓗ 

ᖃᐅᔨᓴᖅᑏᑦ−ᐃᖅᑲᓇᐃᔭᖅᑐᓕᕆᔨᒃᑯᑦ 

ᐃᖃᓗᐃᑦ, ᓄᓇᕗᑦ 
(867) 975-6211 


	1011: ᓯᓚᑲᒻᒪᒃ
	ᑐᒃᓯᕋᐅᑕᖅ
	ᐊᑐᖅᑕᐅᔭᕆᐊᓖᑦ
	ᖃᐅᔨᒋᐊᕐᕕᒃᓴᑦ

